
Вовед: Гастроинтестиналните симптоми, особено гадење и повраќање, се чести кај пациенти со напреднат гастричен карцином и може значајно да го влошат квалитетот на животот. Управувањето со овие симптоми претставува предизвик, особено во услови со ограничени ресурси. 
Приказ на случај: Презентираме пациентка со аденокарцином на желудник, оперирана во јануари 2025г.со преостаната 1/5 од желудникот. По 6 месеци од операцијата се развила дисеминација на болеста со метастази во хепар, и појава на асцит. Пациентката имаше упорно повраќање, оскудни столици и мизерере, што претставува клиничка слика на малигна опструкција во ГИТ. Пробаните антиеметици, метоклопрамид и бутилскополамин, не дадоа значајно олеснување. Поради опструктивната природа на симптомите, прокинетиците беа прекинати. Започната е комбинација со левомепромазин ( Нозинан), бутилскополамин и дексаметазон, со цел контрола на гадењето, повраќањето и абдоминалните грчеви. Недостатокот на морфиум, претставуваше лимитирачки фактор во управување со болката и висцерална перисталтика. По воведувањето на терапијата, забележано е намалување на епизодите на повраќање и подобрување на комфорот на пациентката. Се намали стресот поврзан со абдоминалните симптоми и се подобри сонот. 
Заклучок: Случајот ја нагласува разликата меѓу централно индуцирано и опструктивно гадење и повраќање, и покажува дека со соодветен избор на достапни лекови, дури и без опиоиди, може да се постигне значајно олеснување на симптомите. Овој клинички приказ исто така ја потенцира потребата од подобрување на достапноста на палијативни лекови и обука на тимовите за индивидуализирана нега, со цел подобрување на квалитетот на животот на пациенти во терминална фаза. 

